
Transcription du poeme

TexteDevant les yeulx de mon entendement
Se vient offrir continuellement

Icelle dame aupres du vif bien paincte

Qui a mon cueur a donné mainte estraincte
De dueil, d’ennuy, de peine, & de tourment.
En aultre lieu je n’ay mon pensement

Et m’est advis depuis mon partement

Que je la voy a chascune heure emprainte
Devant mes yeulx.

Tant de regretz m’assaillent asprement
Que suys contrainct par fois soubdainement
Devant les gens de faire ma complainte

Car pour l'aymer je seuffre douleur mainte
Dont il me vient un tresgrand troublement
Devant les yeulx.

